
Broj: 04-40-1-91/20 

Sarajevo, 01.04.2020. godine 

 

  

 

 

Na osnovu dobijenih i obrađenih informacija od: općinskih operativnih centara civilne 

zaštite, Federalnog hidrometeorološkog zavoda, JU Zavoda za hitnu medicinsku pomoć Kantona 

Sarajevo, JU Zavod za javno zdravstvo Kantona Sarajevo, MUP-a Kantona Sarajevo, BIHAMK-a 

i drugih struktura zaštite i spašavanja formiranih na području Kantona Sarajevo, dojava građana, a 

u skladu  sa članom 152. Zakona o zaštiti i spašavanju ljudi i materijalnih dobara od prirodnih i 

drugih nesreća („Službene novine Federacije BiH“, br. 39/03, 22/06 i 43/10) i čl. 14., 17. i 19. 

Pravilnika o organizovanju i funkcionisanju operativnih centara civilne zaštite („Službene novine 

Federacije BiH“, broj 9/19) dostavljamo Vam: 

 

 

 

REDOVNI IZVJEŠTAJ 

za period od 08:30 sati 31.03.2020. do 08:30 sati 01.04.2020. godine 

 

 

 

U skladu sa ovlaštenjima koje ima prema Zakonu o zaštiti i spašavanju ljudi i materijalnih 

dobara od prirodnih i drugih nesreća („Službene novine Federacije BiH“, br. 39/03, 22/06 i 43/10), 

kao i drugim podzakonskim propisima iz oblasti zaštite i spašavanja, te Odluci Vlade Kantona 

Sarajevo o proglašenju stanja prirodne i druge nesreće zbog opasnosti od širenja zarazne bolesti 

uzrokovane koronavirusom (COVID-19) na području Kantona Sarajevo, broj: 02-04-7986-1.1/20 

od 18.03.2020. godine, Štab civilne zaštite Kantona Sarajevo (u daljnjem tekstu: Štab) je u toku 

jučerašnjeg dana nastavio sa aktivnostima na provođenju preventivnih mjera na smanjenju 

opasnosti od širenja zarazne bolesti uzrokovane koronavirusom (COVID-19) na području Kantona 

Sarajevo. 

 

 Služba za veterinarske poslove je u toku jučerašnjeg dana bila angažovana na planskoj i 

sistemskoj dezinfekciji objekata i javnih površina na području Kantonu Sarajevo, dok je u 

večernjim satima bila angažovana zajedno sa VD Vogošća na vanrednoj inicijalnoj sistemskoj 

dezinfekcije javnih površina užeg jezgra Općine Vogošća. 

 U toku jučerašnjeg dana u skladu sa naredbom Štaba, volonteri općinskih organizacija 

Crvenog križa su dostavili lijekove na adrese 17 osoba  starijim od 65 godina koje nemaju bližnjeg 

srodnika da se brinu o njima. 

 

 Općinski štab civilne zaštite Stari Grad: 
 

 U skladu sa vanrednim operativnim planom pranja i dezinfekcije javno-prometnih površina 

u toku jučerašnjeg dana nastavljene su aktivnosti na pranju i dezinfekciji ulica na području Općine 

Stari Grad. 

 

 Općinski štab civilne zaštite Ilidža:  

 

 U toku jučerašnjeg dana uposlenici KJKP Rad izvršili su dezinfekciju  Doma zdravlja Ilidža, 

Migracionog centra u Blažuju i doma staraca „Grin“. U skladu sa naredbom Štaba izvršene su tri 

dostave lijekova osobama starijim od 65 godina koje nemaju bližnjeg srodnika da se brinu o njima. 

 

 Općinski štab civilne zaštite Hadžići:  

 

Služba za vodosnabdijevanje i asanaciju terena je zbog pojačanog broja migranata u kampu 

Ušivak,  tri puta u toku jučerašnjeg dana dostavila pitku vodu sa cisternom kao dopunu rezervoara 

u kampu.  Nastavljena je akcija podjele paketa sa osnovnim životnim namirnicama osobama koje 

su u stanju socijalne potrebe. Općinski štab civilne zaštite je preduzeo aktivnosti na uspostavljanja 

mehanizma distribucije lijekova osobama starijim od 65 godina koji nemaju bližnjeg srodnika i 

vezi s tim na zvaničnoj web stranici objavio detaljno uputstvo. 

 

Općinski štab civilne zaštite Vogošća: 

 

 U skladu sa Naredbom Općinskog štaba civilne zaštite pripadnici VD Vogošća su izvršili 

dezinfekciju svih ulica na području MZ Gora, kao i dezinfekciju  svih trotoara i prilaza stambenim 

objektima u centralnom dijelu općine, dok su aktivisti Crvenog križa Vogošća bili angažovani na 

dostavi toplih obroka na adresu korisnih javne kuhinje i paketa sa osnovnim životnim 

potrepštinama osobama koje su u stanju socijalne potrebe.  

 

 Od ostalih općinskih štabova civilne zaštite s područja Kantona Sarajevo  putem 

njihovih operativnih centara civilne zaštite smo obavješteni, da kontinuirano rade na provođenju 

preventivnih mjera zaštite i spašavanja, na čišćenju i pranju ulica, trotoara i drugih javnih površina, 

kao i dezinfekcija javnih objekata, ulica, trotoara, javnih stepeništa, trgova, javnih parkinga i drugih 

prostora, kao i na nabavci neophodne zaštite opreme i  sredstava. 

 

 

U izvještajnom periodu Kantonalni operativni centar civilne zaštite primio je jednu  

informaciju o pronalasku NUS-a dana 31.03.2020. godine u 12:45 sati od CZ Ilijaš, da je na 

lokalitetu Gornja luka, Općina Ilijaš, pronađen jedan nepoznat NUS. 
 

O primljenoj  informaciji obaviješteni su pripadnici Tima za UES Federalne uprave civilne 

zaštite, koji će navedeno neeksplodirano ubojno sredstvo preuzeti u narednom periodu. 

Kantonalna uprava civilne zaštite Kantona Sarajevo: Pripadnici Kantonalne uprave 

civilne zaštite Kantona Sarajevo u izvještajnom periodu imali su dvije intervencije (jedna veća i 

jedna manja). 

Veća intervencija bila je jučer u 15:32 sati na adresi Ulica Donja Jošanica I br.159 (Općina 

Vogošća) na gašenju krova privatne kuće. U gašenju je učestvovalo 14 vatrogasaca sa 4 vatrogasna 

vozila. Požar je lokalizovan u 16:39 sati a likvidiran u 18:35 sati. Pričinjena je velika materijalna 

šteta a povrijeđenih lica nije bilo. 

 

Elektrodistribucija Sarajevo: Snabdijevanje potrošača električnom energijom na 

području Kantona Sarajevo je uredno, osim područja koja su bila planski isključena zbog izvođenja 

neophodnih radova na održavanju energetskih postrojenja. 

 

KJKP Sarajevogas: Svi potrošači u Kantonu Sarajevo su uredno snabdjeveni prirodnim 

gasom. 

 

KJKP Vodovod i kanalizacija: Vodosnabdijevanje u Kantonu Sarajevo je uredno, osim u 

dijelovima pojedinih naselja gdje se vrše planske popravke kvarova na vodovodnoj mreži. 

 

Federalni hidrometeorološki zavod: Jutros u 08:00 sati temperatura u Sarajevu na mjernoj 

stanici Bjelave je iznosila -2°C, relativna vlažnost zraka 74 % a barometarski pritisak 942,0 hPa. 

 

BIHAMK: Saobraćaj na području Kantona Sarajevo se odvija uredno, osim na dionicama 

na kojima se izvode planirani radovi, gdje se saobraćaj odvija po posebnom režimu. 

 

 

 

                                                                                                    PO OVLAŠTENJU DIREKTORA  

                                                                                                                     ŠEF CENTRA 

                                                                                                                   Fahrudin Pribišić 

 

 

 

 

 

 

 

Dostavljeno: 

- Predsjedavajućem Skupštine Kantona Sarajevo 

- Premijeru Kantona Sarajevo 

- Direktoru KUCZ Kantona Sarajevo 

- Komandantu i članovima Štaba CZ Kantona Sarajevo 

- Federalnom operativnom centru civilne zaštite 

- a/a 

